ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
§Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություն և Հայաստանի Հանրապետության կառավարության 2021 թվականի դեկտեմբերի 23-ի N 2121-ն որոշման մեջ փոփոխություններ կատարելու մասին¦ Հայաստանի Հանրապետության կառավարության որոշման նախագծի ընդունման նպատակն է 2022 թվականին Արդարադատության նախարարության «1228․ Հակակոռուպցիոն քաղաքականության մշակում,ծրագրերի համակարգում և մոնիտորինգի իրականացում» ծրագրի «31001․ Հակակոռուպցիոն կոմիտեի շենքային պայմանների ապահովում» միջոցառման գծով չօգտագործված գումարներից 103,815․0 հազ․ դրամն ուղղել դատարանների շենքային պայմանների բավարարմանը՝ մասնավորապես, ՀՀ Գեղարքունիքի մարզի առաջին ատյանի ընդհանուր իրավասության դատարանի Գավառի նստավայրի նոր վարչական շենքի կառուցմանը։ 
2․Ընթացիկ իրավիճակը, խնդիրները և առաջարկվող կարգավորման բնույթը
2022 թվականին Աջափնյակ վարչական շրջանի «Սպանդարյան» կայարանի երկաթգծին հարակից 15 հեկտար մակերեսով հողատարածքում Հակակոռուպցիոն կոմիտեի գործունեության համար անհրաժեշտ շենքային պայմանների ապահովման նպատակով հատկացվել է 1,000․0 մլն դրամ։ Սակայն, Երևան քաղաքի Աջափնյակ համայնքի Սիլիկյան թաղամասում Հակակոռուպցիոն կոմիտեի վարչական շենքի կառուցման նախագծանախահաշվային փաստաթղթերի համալիր փորձաքննության շրջանակներում «շրջակա միջավայրի վրա ազդեցության գնահատման փուլում պարզվել է, որ Երևան քաղաքի Աջափնյակ համայնքի Սիլիկյան թաղամաս 12-րդ փողոց N 86 հասցեի շուրջ 15 հեկտար հողամասը հանդիսանում է հուշարձանային գոտի (համաձայն առկա քարտեզների տարածքը հանդիսանում է դամբարանադաշտ)։  Տարածքում դամբարանների առկայությունը պարզելու նպատակով «Երկրաբանական գիտությունների ինստիտուտ ՊՈԱԿ-ի կողմից կատարվել են գեոռադարային ուսումնասիրություններ։ Հակակոռուպցիոն կոմիտեի վարչական շենքի կառուցման շինարարական ծրագրի մեկնարկը հնարավոր կլինի միայն շենքի տեղակայման համար հատկացված Երևան քաղաքի Աջափնյակ համայնքի Սիլիկյան թաղամաս 12-րդ փողոց N 86 հասցեում գտնվող հողատարածքը հանրապետական նշանակության հուշարձանների ցանկից հանելուց հետո։ Նշված գործընթացը մեր կանխատեսումներով կարող է տևել մինչև 2022 թվականի սեպտեմբերի 30-ը։
Մյուս կողմից էլ, Հայաստանի Հանրապետության կառավարության 2021 թվականի նոյեմբերի 4-ի թիվ 1814-Ն և 2022 թվականի փետրվարի 17-ի թիվ 189-ն որոշումների համաձայն 6,800.0  հազ․ դրամ է հատկացվել ՀՀ Գեղարքունիքի մարզի առաջին ատյանի ընդհանուր իրավասության դատարանի Գավառի նստավայրի նոր վարչական շենքի կառուցման նախագծանախահաշվային փաստաթղթերի մշակման համար, համաձայն որի շենքի կառուցման նախահաշվային արժեքը կազմում է 691,499․1 հազ․ դրամ։ 
Հաշվի առնելով 2022 թվականի բյուջետային տարվա մնացորդային սեղմ ժամանակահատվածը՝ կառավարության որոշման նախագծով նախատեսվում է  է «1228․ Հակակոռուպցիոն քաղաքականության մշակում, ծրագրերի համակարգում և մոնիտորինգի իրականացում» ծրագրի «31001․ Հակակոռուպցիոն կոմիտեի շենքային պայմանների ապահովում» միջոցառման գծով  2022 թվականի պետական բյուջեից հատկացված ֆինանսական միջոցներից կատարել նվազեցումներ՝ վերաբաշխելով «1080․  Դատական իշխանության գործունեության ապահովում և իրականացում» ծրագրի «31002․ Բարձրագույն դատական խորհրդի և դատարանների շենքային պայմանների ապահովում» միջոցառմանը։

 3.Ակնկալվող արդյունքը
Նախագծի ընդունման արդյունքում կապահովվի է ՀՀ Գեղարքունիքի մարզի առաջին ատյանի ընդհանուր իրավասության դատարանի Գավառի նստավայրի նոր վարչական շենքի կառուցման ծրագիրը։

4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2022 թվականի պետական բյուջեի եկամուտների և ծախսերի փոփոխության չի հանգեցնի:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
[bookmark: _GoBack]Նախագիծն առնչվում է Հայաստանի Հանրապետության կառավարության  2021-2026թթ. ծրագրի 5.3 կետին, մասնավորապես, դատարանները նոր շենքային պայմաններով ապահովմանը, անմիջականորեն առնչվում է դատաիրավական բարեփոխումների 2019-2023թթ. ռազմավարությանը և  դրա իրականացման 2019-2023 թվականների միջոցառումների ծրագրին։ 
